
Molemo o na le tshupa nako e ntsha ebile o 
ithuta nako.

“O itse go bala nako, Molemo,” Ga bua Koko.

Molemo o na le bothata bo le bongwe ba go 
se tshware nako. (O latelwa ka metlha). O 
dira dilo tsotlhe ka bonya tota.

“Jaanong ke ura ya borataro. Molemo,”ga 
bua Koko. “Ke nako ya dijo tsa bosigo!”

Molemo o ja dijo tsa gagwe tsa maitsiboa ka 
bonya.

“Mosimane yo o bonya jaaka seboko,” Koko 
o a nagana.

“Ke nako ya bosupa jaanong, Molemo.” 
ga bua Koko.” Ke nako ya go tlhapa go 
ipaakanyetsa go robala.”

Molemo o borosela meno ka bonya. O 
ipaakanyetsa go robala ka bonya.

“Mosimane yo o bonya jaaka kgopa,” Koko 
o a nagana.

Ka ura ya borataro moso o o latelang, 
Molemo o sa ntse a robetse.

“Tsoga, Molemo!” ga bua KoKo.

“Mosimane yo o bonya ekete mogokolodi,” o 
a nagana.

Ke ura ya bosupa mo mosong, “Itlhaganele, 
Molemo,” ga bua Koko.

“O tlile go tsena thari kwa sekolong.”

Molemo o tlhapa ka bonya. O apara ka 
bonya. O ja difi tlholo ka bonya.

“Mosimane yo o bonya e kete leobu,” Koko o 
a nagana.

Ke nako ya borobedi mo mosong.

Molemo o latetswe.

Bana botlhe ba setse ba ile.

“Itlhaganele Molemo!” ga bua Koko.

Fela Molemo o tsamaya ka bonya go ya 
sekolong, a tsamaya a ikhutsa mo tseleng.

”Mosimane yo o bonya jaaka khudu,” Koko a 
nagana.

Ka ura ya bolesome Molemo o tsena ka 
bonya mo phaposing.

Mongwe le mongwe o a mo lebelela. O thari 
tota.

Molemo ga a rate fa a lebelelwa jaana, ga a 
tseege sentle.

“Ke nna bonya le go tsena thari gape,” a 
ipolelela. Nka seka ka tlhola.

Moso o o latelang, Molemo a tsoga go sa le 
gale a lebelela tshupa nako ya gagwe. Ke 
ura ya botlhano. Koko o santse a robetse.

Ka bonako, Molemo a ipaakanyetsa go ya 
sekolong.

Gompieno ga a tlhole e le Molemo wa khudu.
Gompieno ke Molemo wa lengau!

Molemo o ne a ya ka bonako kwa sekolong. 
A lebelela tshupa nako ya gagwe.

Ke nako ya bosupa mo mesong, ke wa ntlha 
go fi ltlha kwa sekolong.

Gompieno Molemo ga a latelwa.

O itse nako. A tswela pele ka go nna mo 
nakong.

Koko o itumetse ka ene!

GA O SA NNA THARI, 
MOLEMO. O DIRA 
SENTLE.


